
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নগর-সঙ্গীত




 



কোথা গেল সেই মহান্ শান্ত

নব নির্ম্মল শ্যামলকান্ত

উজ্জ্বলনীল বসনপ্রান্ত
সুন্দর শুভ ধরণী।

আকাশ আলোক-পুলকপুঞ্জ,

ছায়াসুশীতল নিভৃত কুঞ্জ,

কোথা সে গভীর ভ্রমরগুঞ্জ,
কোথা নিয়ে এল তরণী।

ওইরে নগরী, জনতারণ্য,

শত রাজপথ, গৃহ অগণ্য

কতই বিপণি, কতই পণ্য
কত কোলাহল-কাকলি।

কত না অর্থ, কত অনর্থ

আবিল করিছে স্বৰ্গমর্ত্ত্য,

তপনতপ্ত ধূলি-আবর্ত্ত
উঠিছে শূন্য আকুলি’।

সকলি ক্ষণিক, খণ্ড, ছিন্ন,

পশ্চাতে কিছু রাখে না চিহ্ন,

	        এই পাতাটি অন্য কোনো ভাষায় উপলব্ধ নয়।

